
A dualidade en economia, como ocorre con outras ciencias como a fisica, é un
feito evidente. Ainda que os defensores da mecanica cuantica baten en moitas oca-
sions coas conclusions dos tedricos da relatividade, en economia parece existir un
debate similar entre a microeconomia e a macroeconomia. O estudo do comporta-
mento a nivel individual fronte ao estudo do comportamento da economia a nivel
agregado. E non ¢é algo trivial o tipo de aproximacion aos problemas econdmicos
gue adoptemos; en moitas ocasions determinard as conclusions da nosa andlise.
Logo da Segunda Guerra Mundial, na maioria das economias capitalistas a ma-
croeconomia parecia ter gafiado a batalla, cando menos polo que respecta ao ambi-
to das politicas publicas. Moito tivo que ver o auxe e 0 éxito conseguido polas poli-
ticas keynesianas. Porén, os problemas de estanflacion acaecidos nos anos setenta
do pasado século levaron ao mundo a reformularse a forma de facer politica eco-
noémica.

Neste libro os autores, de recofiecido prestixio internacional no seu campo de
cofiecemento, realizan unha ampla revision dun libro anterior: Microeconomic Po-
licy, publicado na década dos anos oitenta, co obxectivo de actualizar os mecanis-
mos microecondémicos que poden terse en conta no desefio de politicas econémicas,
integrando aspectos actuais como a globalizacion, os conflitos bélicos de Afganis-
tan ou de Irag, o espectacular crecemento da China e da India ou 0 quentamento
global. O obxectivo é propofier unha serie de ferramentas desde a microeconomia
ao servizo das politicas publicas, e para iso téfiense en conta novas aproximacions
na teoria econémica como a economia do comportamento ou a economia evolucio-
nista.

A obra estrutlrase en seis apartados, cada un dos cales se divide en capitulos
(hai un total de dezasete capitulos), precedidos por un prefacio (da nova edicion e
da obra anterior) e finalizados cun indice conceptual. Desta maneira, ao longo do
libro pésase dunha anéalise en profundidade da metodoloxia da politica microeco-
noémica ao estudo das suas aplicacions globais, pasando por unha revision teorica
dos modelos e ferramentas microeconémicas que existen na actualidade.

Na primeira parte —The Methodology of Microeconomic Policy— os autores ana-
lizan o alcance da microeconomia, a controversia que existe en relacién coa meto-
doloxia das politicas microecondmicas, as razéns que motivan a necesidade dos
Gobernos deste tipo de politica econdmica e a relevancia destas sobre a administra-
cion de empresas. Ademais, introdlcense as diferentes perspectivas microeconémi-

cas que existen na actualidade, asi como as aplicacions destas no ambito
privado.

A segunda parte —-Demand, Supply, Markets and Policy— introduce ao lector,
dunha maneira clara e intuitiva, baseandose no método gréafico, no estudo teorico
dos mercados competitivos e nas razons que xustifican a intervencion estatal na re-
gulacion de prezos (expofiéndose exemplos do mercado de produtos, de factores,
de divisas e das transaccidns comerciais internacionais). Posteriormente, aféndase
nos fundamentos microecondmicos do consumo e da teoria da demanda, cunha vo-
cacion marcadamente préactica e prescritiva. Finaliza a segunda parte cun capitulo
dedicado a oferta, aos custos e & sUa relacion coa politica microeconémica.

En Imperfect Markets falase do comportamento das empresas desde diversas
perspectivas (introducindo modelos alternativos de comportamento empresarial) e
as suas relaciéns cos aspectos politicos, especialmente coa politica industrial. Feito
isto, pasase a falar de problemas de competencia imperfecta como o monopolio ou
o oligopolio e as stas implicacions no tocante & regulacion estatal e ao desefio de
politicas publicas. O ultimo capitulo deste apartado recolle o debate que existe en
canto & propiedade (publica ou privada) das empresas.

A cuarta parte —Factor Markets and Policy— céntrase no estudo dos mercados
de factores, prestandolle especial atencion ao mercado do factor traballo. Desta
maneira, cobra especial relevancia a analise da teoria do capital humano e as suas
implicaciéns politicas, asi como a tematica relativa aos sindicatos (asunto para o
cal os autores reservan o capitulo décimo terceiro na sua totalidade).

En Public Choice, os autores introducen conceptos da teoria da eleccion publi-
ca, falando de modelos econdmicos para analizar asuntos politicos, 0s problemas
da burocracia, o debate sobre o tamafio dptimo do sector publico e a falta de efi-
ciencia, segundo os autores, de certas actividades publicas.

Pola sta parte, o ultimo apartado da obra —Global Applications— incle dous ca-
pitulos. O primeiro deles refirese a cuestions ambientais e & dispofibilidade de re-
cursos naturais (introducindo unha perspectiva macroeconémica e a relaciéon co
crecemento econdmico), e o segundo esté dedicado & andlise das politicas de defen-
sa e desarme, centrandose no problema do terrorismo. Desta maneira, mdstrase
como a teoria econdmica pode ser aplicada ao sector de defensa de forma exitosa,
segundo os autores.

Para finalizar, ainda que conviria advertir que &s veces no libro non se tratan
adecuadamente 0s aspectos positivos e normativos (tratando como positivas certas
cuestions cargadas axioloxicamente de maneira evidente), pola enorme importancia
para a praxe politica das ferramentas microeconémicas propostas, polo enfoque
anovador de certas aproximacions teoricas formuladas e pola linguaxe clara e di-
dactica utilizada, a obra resulta, malia as apreciacions realizadas, unha boa eleccién
para aqueles investigadores e policy makers interesados en ampliar os seus cofie-
cementos microeconémicos basicos.

MARCO ANTONIO CRUZ MORATO
Universidade de Mélaga

234 Revista Galega de Economia, vol. 19, nim. 1 (2010), pp. 233-234
ISSN 1132-2799



